Байқау ережелері

Студенттер мен жас ғалымдардың дәстүрлі «Әл-Фараби әлемі» халықаралық конференциясы  күндері «Жас тілшілер» атты V Қожакеев оқулары  аясында ең үздік студенттік ғылыми және публицистік жобаларға, сондай-ақ ғылыми-зерттеу жұмыстарына байқау жарияланады. 

Байқауды ұйымдастыру мақсаты - студенттер мен жас ғалымдардың ғылыми ізденісін арттыруға, шығармашылық ойларын жүзеге асыруға ықпал ету. 

Байқау міндеттері - алдағы уақытта V Қожакеев оқуларын өткізуді дәстүрге айналдыру, ғалым-профессордың өмірін, ғылыми қызметін, қайраткерлігін, ұстаздық тұлғасын академиялық ортада, көпшілік қауымға кеңінен насихаттау.

Жалпы ережелер

Қазақстан жоғары оқу орындары студенттері арасында «Жас тілшілер» атты V Қожакеев оқулары  аясында ең үздік студенттік ғылыми жұмысқа, публицистік шығармашылыққа, ғылыми-зерттеу жобаларына байқау 2014 жылдың 10 наурызы мен 10 сәуірі  аралығында өтеді. 

Материалдардың қабылдану мерзімі – 2014 жылдың  8 сәуіріне дейін. 

Байқау нәтижелері 2014 жылдың 10 сәуірінде шығарылады. 

Байқауды әл-Фараби атындағы ҚазҰУ журналистика факультетінің баспасөз және электронды БАҚ кафедрасы ұйымдастырады. 

Әділқазылар алқасы

Әділқазылар алқасы құрамына әл-Фараби атындағы ҚазҰУ оқытушы-профессорлары, журналистер, қоғам қайраткерлері қатысады. 

Ең үздік жұмыстар әділқазылар алқасы мүшелерінің отырысында іріктеледі.

Негізгі талаптар:

«Жас тілшілер» атты  V Қожакеев оқулары  аясында ең үздік студенттік ғылыми жұмыс, публицистік шығармашылық, ғылыми-зерттеу жобалары байқаудың мақсаты мен міндеттеріне сай болуы тиіс. 

Атап айтқанда:  

· ғылыми жұмыс тақырыптары еліміздің рухани және заманауи-өркениетті дамуына негізделген мәдени-ағарту салаларын қамтитын, саяси-әлеуметтік ахуалды талдайтын,  ғылыми-инновациялық жаңалықтарға бағытталған болуы шарт; 

· байқау жұмыстары еліміздегі қазіргі өзекті мәселелер төңірегінде жазылуы қажет;

· ғылыми және публицистикалық жұмыстарда мәселенің маңызы, өзектілігі,  шешу жолдары, пайдаланылған әдебиеттер тізімі қамтылуы тиіс; 

· ғылыми-шығармашылық байқау жұмыстарында күтілетін нәтижелер, ұсыныстар мен кепілдемелердің  болуы маңызды болып есептеледі.

Марапаттау: 

Байқау жеңімпаздары ұстаз, ғалым, профессор Т. Қожакеевтің отбасы дайындаған атаулы стипендиямен, сондай-ақ бағалы сыйлықтармен марапатталады. 

